
CABU SARAAA
TUDAGAA-A
BORSU NDULOORI
TUDAA-A YIDA

Alla¢i Méhedi mi :
ga-a ha galayi ¢ida muro , ¢i .L 9
Dunai Zai mi :

Ali Sida Kitibe Séhid Ahumad Sirif gu-a bui-i, kitibe huna gursu Orkudun gu-a
¢1.L2

ni du ¢i , 6wonni anna oskoro 6zida ¢arka 73 coobu Bangaz tigii ,

Obdolla Stnusi ati dagaida Buusilim

dapai Buusilim gu-a du gginnesi Tudaa

SODUR ZALAA-A

Kakad labbaraa owurii hoo Libiyaa sakafa Tudagaa-a du curie

Cohori yidi hi bozuo
mannu bi layi yercini ,
tunda Tuda-a towuro 17

owuri nunjui-i yercina
muro koi di du tudootuo ,
du tudoota dip giru du
kalaka ndura hap gurdodi
lukurii dakuru cuda-a
yaa baradi a teda Simma
yidannodili . tunda cuda-a
koi di towura a du
tGduusua kalaka ndura
hapgurdodi lukurii dakura

Toiyipgal du tunda anna
Tuda mundu cabtudundu
ni zaga duli di kalaka
ndura barandirii ndindar.

Taa landura zaga
baranduruo _gali-i1 zaga
turo borsu , Cabu Saraaa
Tudagaa-a du baranduruo
gali , cabu a muro du anna
Tuda hosuda koduro ¢iku ,
anna tada numa Tudaa-a
gunna ha su togurkuda ,
muro borsu médi Tudaa-a
yida , muro loori Tudaa ni
au gudi Tuda-a ha
loortunie yugo muro
gunnoo .

Anna Tuda ngo towura-a
du zotunna c¢ikua mannu
yunu a du zotuo gali ,
Tuda-a dagi di yahati ginei
di gai tugopuo mannu dili
di asi curuwo gali ¢indi . toi
di mura mannu lidu ni
kubo turonduru ni kalaka
ndura baranduroo gali .

Cabu Saraaa Tudagaa-a
muro ndi nuwo , muro
loori tudaa ni yunu Siyesee
yé Sakafaa yé ijtimaii yé
¢iwo gunna muro layini .
muro du anna koduro
¢ikua numa Tudaa-a ha su
togurkuda , Zala ni anna
murta tidusu sa hoo yida,
Tezer ni anna diyidem sa
hoo yida . anna tada du
anna murdom tihisudu ni
héiye arisaa yibeyindi
kowuro hunda sagahanu
mura du nani owuri turo
bui bozi .0wonni muro du

INTERBUL-A TUDI GEDDEHII YE SEIF GU

SUHURA TUDAA-A ZALA YE
TEZER YE NUMOORIYUO

Sodur Zalaa-a — Tezer , Orkudun.

Suhura Tuda-a Libiya éski-i du yuna dunada mundu
yogusuo , yuna tada turo Tezer yé Zala yé namooridi-i, gursu
Tezer numooridii-1 ni du tuda Zalaa ¢uku , gursu Zala
numooridii-1 ni tuda Tezer ga cuku .

Tezer ga gursa mundu yogusudo bu numoori huna tomudu
hakoo , gursa tada gurugursu 5 /5 / 2011, gursu a togusudo
tédi gursu gudi togusudo yugd . owonni gursu gudi yogusa
gursu Sirir ga-a gursu to di tuda hoo yé yogodo turo yé
Séhidcuo .

Owonni bune Suulaa ni gursu yogusu ni keteiba-a ha
bokuo, gursu to di 6wonni anna hunda mundu ni puiduo .

Gursa Zala du yogusudaa turo gursu numa kélep gia-a
ndoobi-i , Dumozo nna Neggeza-a nna Tou nna gunna gursu
asar yugonno du coopuo . gursu gudi zala du yogusuda gursu
Orkudun gu-a , gursa Orkudun ga-a mura mundu , gursu
gubuddi-i ni gursu entenne murta tuzooo-a , gursu to
Orkudun du ma kile murta tuzoo a togus , Suhura-a assara
bui yidadunnodi keteiba-a ha bokuo . gursu gudi-1 ni guru
Gasur Mosuud gu-a gursu to gursu budi dunodo anna tuda
Orkudun ga-a gunna bugide yé ada yé du tigiruo , keteiba-a ni
oskoro gu tara buiura ¢india murtozaga Stiudan ga guru yida li
, tada gunna yogusuo ¢iidi gurna Allaa du arrakundu bokuo ,
gursu to du asara hunda mannu buia gunu tudo turo borsu
Séhid¢i , érdi-i anna huna mundu ¢aduo , garaha huna
mundu ni wani tendusuo .

Gursu noguzuui Zala du togusua gursu murzug numooridii-i
, gursu to mannu gursu bui, du ¢u ni §éhicuo , guda hoo kora
ni puidoo , érdi-1 anna huna murdom sa ¢a kora ni ¢aduo ,
guru ni puiduo , guru ni kubaa toopusuduo .

YE OBDOLLA SUNUSII YE BARAYINI .

Surta dine-a gunnaa-a bui-i yahadi "

Ollua kanjina gubudi ¢ii interbul-a wétigea mada Geddehii yé mi :
huna Séif gu yé ¢énikerdo huna Obdolla Stinusii yé yihidu ni déula 4

kélepge ni trakundu , 6wonni koe ¢ikua hos y1h1d1 Ci'
Tada du gubudi pgo kinari dine-a gunnaa-a wetlgaa tudia tudi!

I Geddehii

weétigaa ada Cendu mura ha | I

yé Séif gu yé Obdolla Stinusii y€ yihido ni mura ha barayinici ,
.yérimaa nannaa goda yogusuda ¢inuni .

Arais yibedii-i

Hasan Bédei Mahuma

KO NDUNAI

A muro ndogudi
gubuddo kakad Ilabbaraa
Sodur Zalaa-a . kakad a
kakad labbaraa tudagaa
gunna du gubuddo terikh
Tudaa éski-i gunna du
tudaga du ¢uruil , muro mi
mia towura 17 owuri
nunjuia-a turo . towuro a di
Tuda-a nduusi dunodo
zotuoo , 6num maa-a yeé dii-i
yé Libiyaa-a numooridi-i
hundu . numa 6num ga-a
guuna muro Coopo_; numa
Tezer yé Muzui yé Orkudun
yé Tozuro yé Erbesi yé
Murzug yé Mararam yeé
numa oOonum ga guda-a
gunna yé mura Ccoopo
owonni mura keteiba-a
numa kélep gia-a Sarra nna
Taanu-a nna Tou nna
Dumozo nna gunna du
yihiduo.

Tunda Tuda-a nu
gagaltudundu ni Libiya
éski-i , Libiya ndirizii-i ,
Libiya kundulii-i zabtu
ndudomi-i tombiriyaa du
tiyiku kalaka ndura p go
tuduwatudu tudoopudaa
zambirie barandiri . Kalaka
ndura tada koloko ka ndura
nduhuii yé koloko sakafa
nduraa yé siyesee-a yé
gunna zambirie barandiri .

NG kowuro a tunda anna
Tuda-a ha Ilanunduru ni
kalaka ndua barandu ndirii
yuso tihinetu , oOwonni
kalaka nduwa dip guu hap
gumo kor du yandu yidadu ,
kalaka ndua sogoi hi yarkii
borsu Sigitu .

Yunu a nd nura ha
nahatirii pgo yuna mura koa
togusuda c¢iku , konole
tunda koa kalaka hunda
sogoi hi carki hakunda ¢uku
. konole tada guru konoli
Kurda-a Irak ga ; mura pila
murta yusu kalaka hunda
barayinda nt hakuo . tunda
mannu yuso zaltiyindu ;
kalaka ndura barandaar ni

Owonni yahadi " Geddehi at ¢aa teddo ni mahkama-a yé numo !

léjinaa mundu cuku
I'huna yé tuyindie barayindi¢iku , muro ni yérimaa dunoda yogusudo "

hurgusa cabuu-a
yogusudi . .

hap gurdoo mannu soi hi
yarkiritobusuo.
Hasan Bédei mi

SODUR ZALAA-A

Sarkiizii Bangazi a

anna-a cabc¢i medi yahad

Arais Fransaa-a Sarkuzii
yvahadi ; numo huna ye
dine-a gunna yé owinne
libiyaa-a cetu toroza nu
ltko Geddehi nuzom huna
toburra .

Owonni Bapgazi a medi
anna Libiyana-a ha
yvahadu ni wadc¢i numo
huna owinne Libiyaa-a
cetu so turo ho tuzi
numoori yé dimukuratie
yvé kunduli yé barayinii
hakini kora .

Owonni owinne Libiyaa-
a ha sof turo ho ndusi
barayi , muro yahadi ;
Libiyva hodo togurkudo
gunno barandiri , ¢i "
owonni yibesundu ni
kantn-a ni tiri huna yuso
con, Cl.

Yuburdo labbardo turo
yahadi 6skora buia Maamar

yé hoda guru Burkina Fasu a

&iku é&i .
Wikelaa . kudus
uburdo hosudo n

i

abbardo turo ollua
kanjina wikele france

press su _ yahadi

2

oskoro buia maamar

yé hoda
tarakun

ru Niyer
u ni nu

Tuda-a Bune
Buturola-a culoti

Towura fubrayir-a 17 a-a
yercina Tuda-a p giSa munda
yogusuo . ngisa tada turo bune
buturola-a ndulodi-i tuda-a
towura-a dugusa huna
gubudda-a du yerkida
cabcundu ni kitibe hundu
yibeyindu ni ¢er huna Séhid
Ahmad sirif su ¢er duyuo. _

Kitibe Séhid Ahumad Serif
gu-a yunu bune buturola-a

budi yogus |,
keteiba-a yidada-a gunna
coopo ,
Sarra harrarcuo . sigei buni 59
keteiba-a du yihiduo , taa su
buni Sirir gu-a copuo . 6wonni
pgisi hunu gudi-iyerkida 6zida
carka 73 gunna coobu Bapgazi
tigii . owooni anna nuida gursa

gubudi bune
to di gubudi tedu

zala numooridia-a ha gunna
coobu ni Bap gazi tigii . muro
Zala yé numa heriduda-a koi
di yunu hokinii muro , suhura
Zalaa-a asuba hunda ni guiyi
¢eni , mura ha yazayi numa
hundu ni keyini ; lidie ni
kabc¢inu ni coobi .

Luko bune-a gunna coopa

bune-a ndulodi hunda ha
bosuo , nu yum coopuduo téedi
cendu keteiba-a ni tigidudo
yugo yuhuki yiduo .
A muro koi di, kitibe Ahumad
Sirif gu-a hurgusu suhuruu
budi yogus , owonni Séhide
mundu ni yihid . anna huna
mundu ni puiduo . to gunna
yunu towuro 17 owuri nunjui-i
yingal du yogusudo .

burkina fasu a ¢uku ,
¢i.owonniyahadikaga
¢u too ni oguzuu kora
du 6skora buia mundu
Eé kogona Geddehia yé

gedes su tarakundu
n1 Sigei Nomoi tigirdu
ni bapgi Libiyaa turo du
yuna mundu

ogusudu ni S§igei
Buarkina Fasu turuo
Ci.

To di gubudi p go
karaka karahaa
Libiyana c¢u Niyer
zotudo ; toiyingal du bi-
i hi yahati Geddehi
Niyer ga ¢i¢indi .

MEDI SOLLIGI-I
SOLLIGA CU

Meédi ozuu solligi-i cetu
solligo gudi li , solligo gudi
to muro Tarabulus ndonii
, ozuu dugusa tuzii
nerkaayina Alla au a
Tagiyva-a ha culopu
tivendu ni yagabi huna
du tuduusuo Bab
Aziiziye du nduusi-i
mannu solligo solligo
ozuu a muro koi anna
Libivana-a gunna budi
konnoyuo.

Hoo libiyaa sakafa tudagaa-a (H L S T ) holisatu

A g ZBLELL Al el

Libyan Society for Tubu Culture

Hoo libiyaa sakafa tudagaa-a hoo ilmuu ni sakafaa
hedefa ada yibeyinie barayini :

Nduhui ka tudagaa-a yé pgullaha huna yé .

Huski tudagaa koi-1 ¢abti huna yé neSerti huna yé .

Ka tudaga-a neSerti-i.

Huski tudagaa-a ndeyidi-i .
Kalaka tudaggaa-a dastur libiyaa éski-i hi su

ndadudi-i .

Tuda-a yé konole guda-a yé koi di sakafa hurosti-i

yeé.

Tudagha-a arbidi yé karadi yé hig ndogusi-i yé .
Tudaga-a moédursa-a du dudi-iyé .

GURSU HAMBAR
GU-A GURSA LIBIYA
DU TOGUSUDA-A
GUNNA DU
DUNODI-I MURO

Tumo 16 / 7 / 2011 Orkund-
un numooridu , ldko ntiimoori-
dunu ni togo-i togusa érdi-i
yerkida huna yé asuba huna
yé ¢abéinu ni Orkundun zabéi
conie barayinu ni cillau
ligiciidi suhura-a kabtugundu
ni Orkundun du ma Kkile
murta tuzoo a hoktundu ni
cetu gursu yogusudu ni bokuo
. taa togo huna yerkide yugan-
na Stuudan du yigiidu ni guda
huna c¢coobu ni karahaa
koduro nerka yida cillau L .
cillau numo turo Orkundun
du ma kile murdom ga cido
turo ¢cer huna Hambar cindii
kulaa konura-a du zodici
anna-a labbarcuo . taa suhur
bozudo ni yugo , aa gudi
bozudo ni yugo gunna érdi a
hi yenduru ni numo ndura
yaturu yili mortirie mannu
zodu c¢indu ni tugurkuo .
Tuda-a cabtundu gagal-
tunda tugurku ni diski saa
turo togusa eérdi-1 yerkida
huna ha cubabo , taa gokua
goki maahar du kanjinno
Orkundun ma kile murta
tuzoo a bokundu yihiduo . todi
ma mannu turriyaa du cikiidi
Yogoda-a ma Banpgazi di mu
du ma nduarru Natu-a cubabi
cubabiyaa du ¢i ¢cinda nnoo .
Gursu a Hambar ga togusa
gursa Libiya du togusuda-a
gunna du muro dunodo
érdi-1 yerkida dubo guru yida
lii Tuda-a asuba kuna yé koi
koida yé bokundu ni cendu
numo hunda du zotudo yugo .
Owonni Tuda-a koloko hi
cikudo yiggal du Alla mannu
mura ha gurnayi , tigohu goki
maahar togusa du at Tudo
turo borsu sehidci , aun
nuidunno ni yugo . érdi-i anna
huna mundu ni catuo kara-
haa huna mundu ni wuni ten-
dusuo , o6wonni anna huna
budi nuido .
Hasan Bédei Mahamad

Ozuu yum murdom sa
tidusu-a , owuri nuyusui-i
murdom sa tudusu
curukudo , suhura Tuda-a
murzug tigirdu heriyuo
Sélhedin Barkai mi
burwodo yerkida kitibe
sehida Mararam ga-a zaga
Murzug cop ga-a yahadi "
Muzug ga au dunduru tadar
ni au to méde numia-a
gunna tiyahatuo , keteiba-a
yunu kora yé koe cikua y€
gunna tiyahadoo . owonni
numi-i nerkendura li ni cetu
tobusu ni labbara-a gunna

tivuo .
Tunda owonni tiri sahara-
a du tiruo , numi-1

nerkaandura c¢u a
tudoorkudu ni ka c¢ua du
tiduusuo , ko turo-a ni
maaskor-a kurunduru
yopaar , ko gudi-i ni difaiye-
a ha kirunduru yopaar . taa
du oskoro c¢ikua guru ni
carku taruo guru ni puidoo
guru ni caduo .

Numi-1luko makura gorde
hituru ni numi-i koe du
dunoda-a gunna turtaar |,
koe dunoda turtura tugi-i
nna tiimma nna koi masaa-
anna gunna turtaar.

Anna nuida kubaa yopura

GURSU MURZUG HERIDII-I

gunna anna hunda lidu
barayinda yendar , o6skoro
buia tidusu kubaa yopura p
uida sugoo hutaar,

Keteiba murzug p girdii du
¢ikua ndikora ?

Duna tokoi bui yugo ,
kitiba-a ¢u koi di karahaa
murta oguzuu kora ¢uku ,
Gursu-a nétije hunandi?

Gursu-a du anna murdom
sa yisii kubaa yopaar , du
uida ni ¢iku , guda ni c¢iku ,
anna murdom sa ¢u kora ni
caduo , owonni tunda asuba
galani hapgaar.

Anna numia-a 1 girda
kabnjindu yee ngokoi ?

Uwut , anna numia-a
galigedi kobtiyuo , mallum
hundu turo cer huna
Abdugadir Alfeituri c¢indie
turo ni anna huna yida li
kobtiyuo , anna hunda
gubia yidada-a turo
Allahuza Mupoi mi ¢indii ni
li.
Numi-idu Simasu ¢éini?
Gali , masa-a ni moc¢indudo
yugo , tiimma ni du anna
sura togusidi , owonni 1ji-1 ni
bune huna gunna matura
yuturu ni numi-1 tigiri .
Ngokoi di anna nuida-a ha
sura kohoduu ?
Anna ndura puida-a yopuru
ni kirunduru ni térbu nna
ha tugurkuru ni kilip ge he
tugurkuru ni tezer tigirdu ni
ma bapgazi tiruo , taa guru
hu ni tanus keyuo , guru ni
nu owonni garcindiciku ,
tunus turrie .
Hasan Bedei mi meéde

SUNUSI , GUNNA DU MU-
LEEZIM
TUDA-A DU CII , YAHADI ,
HAMIS GEDDEHIMIYUSSUR-
RU LIBIYANA-A HA YITU TI-
YINDA

SOBURU

KINNII SUHURA

, KULLIYE NURA
SUHURA-A DU
. TIDED

Stunusi Kallikorei mi , nuro ngo zaga Tarabulus ga kulliye
hendese oskoroo-a du karaninjiidi zaga sobut ni Orkudun
niri ni suhura-a du nduusua tahatu nga

SODUR ZALAA-A

Mukaddim Ramadan Alla¢i mi

kusa hunayahadi

Gubudi zaga nuzomma du
luu ni Bapgazi nirii tahatu

Tani p go Suburata a
hanuru tiyiidi Bap gazi lat
kidikidi yerci . taa tani pgo
mannu nuzomma lau
tugonno yip gal du yerduru
ni ada tapa kara hunda du
hidiru ni yoburu ni Murzug
tuda-a yercindie nési nuru
ni tigiri.

Taa murzug tigiri lanura
érdi-i ni budi bui yunu
togusie ni yugo . tokoi
togusa numi-i soburu ni
Orkudun tided . tigirii
mannu eneu tobuzudo yugo
tirizidi Cad tided . Cad ga
Nemine a tiyiidi Tezer
heridunu c¢indu tubazua
zabtudu Haya tigiri ni Tezer
titediaa du tiyiidi erdi-i
zab¢i numi-1 c¢on c¢indu
tubaza zabtudnu ni Nemine
tidedu ni taa tudo gudi cer
huna Adum Sidi ¢indie turo
yé Esyubia tigirdu ni
Esyubia a Masar lukar .

Masar tigirii taa anna
libiyvana buia c¢ikua
Abdulminaam Huuni nna
Ali Tireiki nna Kunsul
libiyaa Masarga C¢ii nna
mosko numoi duguskodi-i
cetu hoktuyundu ni Bapgazi
tided .

Zaga Orkudun nirda taha
ga.

Bap gazi tigirii suhura
Orkudun du lida ni asuba
coopu ni di tarru numa
hundu heriyindiyaa du ¢iku
tubaza tigiri cetu lukar ,
tugurkura tani hi Kkitibe
hunda cer huna sehide

guru ni koe agasuu-a
dunoda-a gunna yopuru ni
suura yopuru ni lukar .

Taa zaga agasu-a oskoro
huna tigirda taha.

Numi-1 makuru ni togi-i
togusa , yum to muro yum
16 / 6/ 2011 n , oskoro-a
numi-i lidiciku ¢indu
tubasa ligicide bu tunda
tigirdoo mannu kal nduru
nu huzanduru Orkudun ga
ma Kkile murta tuzoo a
hoktudoo taa bop giri
mararam kurnia-a kulaa
tigirdaa huturu ni zabtudoo
. gursu to du anna oskoro
murdom sa tuzuo ni caduo .
anna disee ni kubaa yopaar
. karaha hundu su asubu
¢ido turo ni kubaa maker .

Taa dugusa cu ndura
murtozaka darfor ga-a
coobu ni owonni =zabtu
numi-i du gui di zodici
tubasuo tubasua anna
numia-a ni yercundu ni
tunda cetu gursu dunodo
kohoduru ni bopgaru ni kile
murta tuzoo du ma hitiru
hutaar . taa muro kuruyinu
ni gui di Dumozo cucuudu
74815 9

Tokoi togusa tunda mbo
cer tudaa torkirie tirdudo
bu . numi-ini nimoori huna
maker , anna-a si basua ndii
suru nduru ni numi-i
sopuru ni yuga lukuru
tobusuo .

Odu zaga mosko oskoroo
murzug gu-a yibendumma
tahatu.

Luko numi-i du yiga
lukura , landuru tunda
anna J)uida ni tadar , anna
oskoro ni tadar anna tada
haga hunda coopie
barayindi , tani hi
galadiyindu ni yusu nani
yuna tada lanu tiyuo . taa
tani zabtudunu ni Bap gazi
tiri ni kitibe ndura ni wétige

Tani Tarabulus ga kullive hendese 6skoroo-a du sagahanu
njunjui-1 du karaniritiyiidi Bangazi a towuro togus . taa anna
kulliye-a turcundu yidada-a lidu ni risivera ndura gunna
guyundu ni kanaa Libiyaa-a turonnu yusopu tiyuo , owonni
kulliye-a du dapaiduyundu ni tiyendu yuga lukurdodi owuri
kadihi tobuzoo , mura ni numi-i pgullahado anna buroia guru
asuba guyunda gunoo, ¢indi .

Tokoi di tiyikiidi yum turo Hamis Geddehi mi li cabtuyundu
ni yahadi , anna buroia guru asuba ndura guru maaskar turo
du guiyindudo tunda nu asuba ada yunu kohodura gunna
asuba ada zambiri ¢i . owonni yahadi tani Abubour Yunis lata
izin maardo ni mosuulie ndumma gunna tani tar , ni nura koe
numi-i du dunoda-a , bapgi bui-i ye tilibizin-a yé gunna turtii
Ci.

Taa tunda kaga cu gunna tilibizin-a turtura zabtiyindu
ladiyindu ni yahati nu kara-a cap gumo ni nura mulezima
cuda ni oskobo ndeni asuba buiaa kaga ¢u nenduroo Deefnie
kenindiri ¢uo . taa tani ni anna libiyana tani koa haki yidira
nuru bunnu tana loburu ni numa nuru Orkudun tided .lat
nura guru ni asuba buia-a oskoba ¢endu ni gursu a keyuo .
taa guru ni caduo guru ni nuiduo , guru ni kubaa toopusudu
kanaa Libiya nimooridi-1 du yugurkoo .

Numa suhura-a du ndoodu ?

Luko numa nuru Orkudun ga tiyiidi , Suhura tuda
Orkudun ga guru Bap gazi tarru ni asuba coopu ni Kitibe
sehide mararam gu-a cindie turo yibeyindu ni numi-i ¢op gie
luo, taa tani tubaza Dumozo a ¢ikiidi tigiri du tudood .

Mararam ga-a bui tiyinawo .
taa asuba ndura yopuru ni
Orkudun tigirdu ni dumozo
a tubusuo taa numi-i
tigirdu ni alam éski-1 kidep

huna yibennar , mosko
oskoroa niyibennar .

Hasan Bédei mi meéde
cuwud .

Zaga keteiba-a Orkudun tigirda bojgumma tahatu ,nga.

Orkudun makuru ni togo huna togusa muro , lidiciku
cundu ni tubasuo , taa tunda kamburu ni Orkudun du ma kile
murta tuzoo a tigirdu ni bongiri sebehe nerke tigirda huturu
zabtudundu Dumozo tigirdu ni tobusuo .

Keteiba-a cetu gursu gudi kohodumo ¢ini ?

Uwut , yum bop gura agidi-1 togusa anna murtozoga
Studana Darfor ga-a yida li ni numi-i zodi¢i ¢indu tubasu ni
tugurkuru landura , numi-i konura-a nerkaayindudo durtaar
, taa anna numiia-a du au bozudo ni yugo , at suhur bozudo
ni yugo , cetu hotudundu ni gursu dunodo kohoduru ni numi-
idu bongar.

Luko suhura-a du ndoodaa weétige nua yibeyindu
njendu yee njendunnu ?

Luko gursu-a tuzu-a Mukadim Ramadan kitibe-a bui-icetu
Bangazi tidu ni wétige tapa yibenar , nu tani 6zi tana mulezim
c¢u du kitibe séhide mararam ga-a du hugusu kohoritiyi .
Hasan Bédei mi méde cuwud .

. : Ax Tudo éuyi turo ¢er huna [ NDURA BUDI
BUGUDI GIBI TURO MISKI A Sala Wise mi &indie turo |,

HARFA TUDAGAA ESKE YIBEYI sagahana murta tidusua karn

kanjina du harfa tudagaa
yibeyinu ni tudaga du

Ka ndura beni
arbidunno gunu onou
di arbidida tunda numa
arbiyini¢i . Sala WiSe muro |budigibatadar, hadara

— o N OA tudo Cadian ni Miski a hayi ¢i |budi gibi tadar ¢&iidi ka
[ Dzﬁi /I\ Ag ningo libiya du karayinnoharfa |ndura arbidi-i
3R R T CrS tudagaa ¢ududu ni tudaga du |tihineduo . Masaria ap
@—E ‘ﬂ /\ __% arbiyi . go hadara dunado yudo
_SS A 4!\ A‘\ __/\J_ Owonni nu arba tudagaa |ka arbidindia yudaduo
- I / éske-a Nemine tedu hikunu ni |Clidi hadara hunda
L AN A zabtu Ta tigiri . na Ta a |tuzodkahundaarbidini
< al N AT 70 modurso tudagaa heriyiniyaa |tUus anna-a nil
S 7Y @ C}Q‘— ﬁ E §§ du & cihinaduo . au turo Cer
_ 7‘7 c Harfa Sala WiSe mia-a mura |huna Salah Wise mi
a)__ L4 /C)\ - murta hoo ni anna tirmesaa-a |Cindi Miski a ¢ ka
115 Y 7.4 harfa tudagaa éske-a yé |fundua onol di arbiyi
He == hokundu layinda harfa huna |[DU D giri sagahana
- - du harfturo mannu gineiyugs. |murta tuzoo tohodo

At a hizoo tunda Tuda-anup |Clidi au duna cenno

e ‘heving | yugo au hikinno ni
u yendiri yunu hunu a yibeyina g6, Ka arbidi huna ati

aalem turo layuna
dunada ¢i .sugoi au
gudi turo cer huna
kandamai ¢indi numo
huna Emrike arbida
huna yibeyi , nu arbida
tani arbiniritiya mura
owonni ka ada dina-a
¢ikua gunna a kugo du
arbiduo , ciidi tunda
kinennduru kara nduro
ka ndura gubidi tarri.
Anna giba-a yahatiyani:
ga) aniwo anna bui

Orkudun Libiya
du koi gunna du
gubudi tudaga-a
karadunda
Orkudun ga yum
13 /5 / 2011 n ,
Céne 17 owurli
nunjui-i douro ka
tudaga hig ndogusii
cinako ; douro to
gunna du gubuddo
Libiya du togusii .
douro to ada hoo
karayuo . yunu a
yunu terikhi pgo adi
gubudi Libiya du
togusudo yugo . pgo
adi gubudi Niyer ga
numo turo ogur
¢indii a modursa-a
du ada-a ha tudaga
du kara yihiticiku .

i Tudaga-a Ogur ga modurso-a du karayihiti

Terikh Tudaa éski-i du , tudaga-a gunna du gubudi ko6i kara
tihitudaa Ogur ga , leer ga numo turo Ogur cindi Tige a Cii a
tudaga du ada hunda ha médurso-a a kara yihiti¢iku .doorka
cu kégu turo-a du kandamai gurna hunuu du yunu a togus
.muro kitaba ni ada-a tigii ¢e , 6wonni au ada-a kara yihidie
yugurtu Ce .

Yunu aut du yini nuu
woii gali

Hanadi numa gunna ka numa
ha tuzudo at aram turo cer
huna Sata Husari ¢indiil
yuhadie naani " au tarih huna
¢ihineda wenisSi nekunno ko ,
au ka huna ¢ihineda att nohodo
ko " toi njikal du au ka nua
hiduwo morrum . gudi huna
all naani ka huna ¢idawo tunda
nugoi ? Ada méde anna yuhata
, ciidi médi Allaa-a dunodo
wasala Alla ¢iya-a turo ka ndua
SiSa owonni gina ndua nanni
sisa . Allayuhadiya = (es4ll G
el sl ) oy U1 g Gl g S8l 280y ()
A Gl Y
Yunu Alla yohada at bérkinin?

A yunu Geddehi ngo yohi ¢iia
muro , pila murta tuzoo ginna
yunu tiyidakunna ka guda
tadura njikal du , ka ndura
daamoo Alla ha mannu dautu .
Geddehi tunda ha éyibi tiyendu
ézimbi c¢ini ka tiyendu ko
tiyiwati , ézimbi di 6yodi ¢ido ko
horkusa huna . ¢iidi Alla wor
garu njeni ¢ihinedu.

Owonni au tani borsu ¢inii
nuro hi njugo njini ¢i, Geddahi
¢il gunna tunda araba-a borsu
¢ini bozua gunna ka ndura
tarth ndura numa ndura d¢iidi
nua hadie c¢idaa .
agasu éski bozi ¢ii yuhadie
Libiya anna huna ka tuzoc
nukundi , to nagi gunu hak !
Owonni cakti gunna tuzi at
naani zaga daama ko hak
numa nuro datiwo at njuwadie
yugo , owonni ka dina-a ha
¢ikaa gunna kuna di buyuo .
dina-a ¢uu tuguhu do bad du
hak ndura hatirie wuna
mannu ¢ui hunu taduru . Hak
numa hadie morc¢inu , tuda-a g
go yahatiye noogodo nu
tauwo buro yidaa teddo
duruwo mannu yuha.

Halid Husarii mi

Daga ndura turo
Né fia-a du ¢ii fia-a turka to-
gusudo , muro mannu
turki togusunnoo turka-a

cubudi .

Solle ko1, 2011 n

-

Yérimaa Geddehia-a Tuda-a
latt halaktu ndop i Sirtidi-i
dugusa huna gubudda-a du
yerci . yérimaa Geddehia-a
anna Libiyana-a munduga-a
gunna ha leyi , ¢iidi anna
Tuda-a ha budi durriyi , ada
y€ giba yé adiba yé 6mure yé
du gunna ha durriyi , tada
gunna du anna Tuda cata-a
ha mannu tira guru hu
gunnoo weétigaa gibi dudia
cenu Geddehi sagahana
murta tuzoo yé sa ¢cu yé du diri
cubua yuna arrakunaa gunna
njasu hunu barayini , Libiya
ha ni numo eminuu ni migizi
atl dunodi-1 migizi-1 cubie
yogus . Owonni anna yé arba
Libiyaa-a du hitne yibedi yé
borsu Tuda-a ni anna
Libiyana-a gunna du anna
durrududa-a mura , mura ha
migizi yihidu ni kalaka unda
cuwadu ni numa-a c¢irra-a ha
yagaba zinee du ha yihidu ni
cudud . Libiya hai huna ha to

koi di dapaiyi cudud .
Geddehi lagara ladi-i hi
mugayini , muro hi adibi

girido turo sagahanu 1968
Sebehaa hoktundu gira c¢iledu
layinu ni nuro hi zogo p ila
murta tuzoo du mundu c¢usu
mazoo au Tudo turo njidi
cuna mugayi , toi yip gal du
muro nila ada murta tuzoo-a

N

N

HUGURA TUDAA-A YE GEDDEHI YE

gunna zaga Tuda-a ha ndidii
du tugan , yunu arrakuna
gunna yogusu ni anna tuda-a
ha torowoa hunda ndoodi yé
kalaka hunda nduwadi yé du
tugan koloko karaa-a ni
cuwad , koloko sura ndogusii
ni cuwad .

Yuna Geddehi Tdaa goda
yogusa guru ada mura
gubudi liko yum diri ¢ubua
muro koi di Tuda 6skoro-a du
¢ikua gunna ha guyi Surta-a
du c¢udud gudi huna
sagahanu 2001 karar yoduru
ni Tuda-a yenduu koée 6skoroo
ni kal p gullahaa ni zotu ¢i .
todi gubudi sagahanu 1979
cabu osurii yibeyinu ni anna
tudaa-a ha yenduu yala
Tudaa mundu o6zuu du
tuyundu modursaa guru du
cudut, to koi di ¢t adiba guru
koi to du sobcindu mannu
sobc¢uo . owonni sagahana
1983 yé 1985 yé 1989 yé du
Tuda murdom sa hoo suroni
di ¢i . sagahanu 1994 ni Tuda
guru hu wétigaa hunda coob .
sagahanu 2007 ni kara to koi
gudi yoduru ni Tuda-a ha
wétigaa hunda yoopu nani
hurguusa doula-a du yihitu ¢i
, owonni sagahanu 2009 ada
Tudaa kadura o6guzuu
modursa-a du yihidu boki .
Abdusalam Obdolla Allahi mi

LIBIYA ESKI-I YE KALAKA TUDAA-A YE

Lako towuro 17 owuri
?fm'ui-’i er¢ind tundaanna
uda-a budi kandama
tiGduusuo , yuna munduu yip
al du kandama to tiiduusuo,
yunu gubuddi-i gosti a pgoo-a
morti huna yip gal du , yunu
gudi-i ni kalaka ndura p go
tuduwatudu tudoopuda-a
zambiri nduru kandama
tiduusuo.

Yuna adaa yip gal du tunda
konnondaar ¢fidi yuna ada du
gunna du yunu dali hapgurdo
yugo , modi dasturuu mosko
numoi duguskodi-i yodura ha
su ka ndura ¢er du lddundudo
yugondu, kalaka ndura gunna
du gubi a ¢ika su yulgzrondunnééi
koloko ka ndura ka wétigaa
libiyaa ndogusi modi
dGsturu-a medde hunu

ubuddi-i hi su yunu turo

orsu ¢i " ... rap ga-a ni ka
wétigaa libiyaa , dowulo-a ni
kalaka sakataa anna libiyanaa-
a gunna dabinjini , Swonni ka
hunda ni ka numoia libiyaa " .
arba a hi lanuwo hananii ,
koloko ka nduraa gostudo kor
du , kalaka sakafaa anna
Libiyanaa-a dabiniri ¢ina noo ,
Kunu gudi ¢inno yugo, 6wonni

a tudaga-a ha cer du ni

layinno Kugé , O6wonni ka
tudaga-a ka wétigaa libiyaa ni
yogusudoyugo.

A turo , gosti gudi-i ni gosti
kalaka ndura siyesee-a
ltdundunnaa , tunda konoli
mindie libiya du ; éwonni koi
turo ho tugondut , toi di anna

ogoda-a cetu walawala
ukuruo yunu hapgirie yugo ni
kalaka ndura du morc¢indi ,
tokoi ¢iidi modi diisturuu a du
Tuda-altdundudo yugo.

Owonni tuda-a ko1 Libiya
éski-du tGusudo yugé , tudo
séfir togusudo ni yugo , wozir
togusudo ni yugo ; yuna ada
1gurma hap gurdo Kugé , tokoi

oo tuda-a zaga hundu p go
¢ikua yé nt ¢ikud yé yunu $isa
yugg.

Owonni yunu gudi tuda-a
hakundudo yugonnaa
télibizina-a du koi hap gurdo
yugonnaa , tunda n tilibizin-a
du koi baranduruo oOwuro
tuzoo togusudo ¢lidi dwonni
koi tiyendudo yugo .

01 yip galydu tunda anna
Tuda-a gunna c¢abtudundu
nani yunu yip g_}’,;al du kalaka
ndura éwonni libiya éski-i du
tuduwatuda nigei landar
Owonni zaga zambirii ni landar

Hasan Bédei Mahuma mi

SODUR ZALAA-A

Daha Ogoidemmii tai

Tuda-a yuna mundu hu su dagi
yugopi , yuna su dagi yugopia-a
turo ogoidemmi , mura ogoidemmi
hi budi owuli koi di ¢udurti , muro
di yunu dahu zundu du cudurtie
yugo . yunu yipgal du muro hi daha
zundu du cudurti tuda-a yahati
muro yunu guru hakunoo oro
teske-a ha layinu ni gibi duyini .
zogo luko zabtu yunu huna copie
togusoo téske-a gunna turtaa koi
gibi duyina hanayinu, toi yingal du
Tuda-a at dahu zunduwo daha
ogoidemmii tat cundu ni dagi
cubapi .

Kandamado Zugur
koi

Tuda-a zugur-a ha budi
kandamado koi di c¢udurti ,
kandamado borsu kubo amaa-a
tédiciwo cunnii tugopu toburru
maarie nési cunu ni sogoi hi tedi ,
toi yip gal du Tuda-a au
kandamadoo gunna ha zugur-a ha
su cunaku ni dagi cubapi ,
kandamado zugur koi c¢indi ,
owonni kandama koi kandidi-i hini
kandama zuguru-a ¢indi .

Girbi Sisi koi

Yunu gudi Tuda-a su dagi

SiSi-1 . mura pgo Sisi di

adibi huna ha yidi leyinoo yidi to hi
zabtu tigiri yoguru ni tedi , owonni
muro girbi borsu duguli-i mannu
muro hi abusc¢ini . owonni tuda-a
yahati, yire yé mu yé munuru ¢iidi ,
muro girbi borsu taabu cubi . toiyip
gal du Tuda-a au girbiwo ni kal

cindi.

DUNA-A
BARADI-I

Amma 1 go dine gibi di duna-a
barayini .

Gubudu wuni-1 hi yuna-a gunna
du dunodo ¢inu ni ¢or.

Taa layina 1iji-1 wuni-1 hi cidi
sugoo 1ji-1 hi yuna-a gunna du
dunodo ¢inu ni ¢or.

Taa layina obonu-a kude-a ha
cun yogusi-i sugoo obonu-a ha
yuna-a gunna du dunodo ¢inu ni
colj.

Taa layina emmi obonu-a gubi a
tuzi sugoo eémmi hi yuna-a
gunna du dunodo ¢inu ni con.
Taa layina asaumma du emmi hi
datuwo tiri tori sugoo asumma ha
yuna-a gunna du dunodo ¢inu ni
colj.

Eneu bozunnodi amma asumma
ha yudobu ni du yunu cudaaa
yibeyini sugoo amma yuna-a
gunna du dunodo ¢i , taa amma
du yunu gunna du dunodo c¢ii
layina amma du yunu gunna du
dunodo <¢ii kundugu-a |,
kundugu-a luko her baranie koo
yuna-a gunna du dunodo . au
kundugudi-i tiri hera-a c¢iwo
yuna-a gunna du dunodo .
Birehim Wori mi

Dagi tudagaa
Amma odo huna ha
wura cena

Ngo eneu du yahati Tudo turo liko nohie togusa odo huna
ha wura ¢e , wura huna yuna mundu guru yuso nuri njiidi
kohuiu ¢i , yuna-a ndé ¢ina , yahadi yuso adibi 6gu ni mau ,
Duudi hi ammannii du kidi numa ha ammannuwo gali ,
durdo hi ni méSintu , mi numa yé digiSi numa yé c¢u
togusudoo digiSi numa ha ammannu , au burwo bizi duyunno
yé bizido burwayinno yé€ koi di au bizigido buwoyinnii mura du
gali , owonni ko6i pgo téhe cukudo ni su kirru béogu yudomudo
hiyuso hanuu, ¢i.

Tokoi di odi-1 ¢i liko abba huna morc¢ina , wura ada abba
huna ¢ena dule yee dule gunnu layinie yuso kohoru lanar ¢inu
niyuna ada gunna turo turo yogusu layi .

Gubidi tigiri koi p go téhe ¢ukudo ni su karru bogu
yudomudo turo ho su hayi , dugusa yiSa yum nani ada huna
turo ho stimuri toborko ¢opi ni torri ¢inoo du togurki , taa
yunu yip gal du abba huna kéi téhe giba ¢tkudo ni su karru
bogu yudomidi-i hi su hantu ¢ina hanayi .

Taa ¢uzuu numo turo tigiri ni Durdi-i hi mo6si di copu ni,
daudi turo ho turozo di copgu ni hayi . adibi gudi 6gu ni cop .
Tokoi di ¢i enet1 bozudo yum turo widenui durdii-i gui di copu
ni taku yagabi hunu adibi hunu gibii-i hui-i du duyi
gaburcinu ni né ¢idu ni yini huna asi ¢uu du duyinu ni taku
adiba huna ¢tuna ha yahadi tani widenui Durrii-i yidurdo ni
yini huna a muro ni yuso att hu hatau ¢i.

Durdi-i widenui huna ha barayini wuda , yahadi " at
widenui tap & muro hiwo ni kal médi hunawo kal yagurta
dahaba ohuro turo yeri ¢i . taa adibi hunu o6gu ¢i ¢opa luko
Omuri huna adibi hunu gudii-i tedu yisa gui di tigiri Durdi-i hi
yahadi widenui numa Omuri tapga yagurtu ni gai yugobu ni
budar ¢i yahadu ni dahaba ohuro turo-a ¢oob . taa Durdi-i bap
a huna ¢ubabu ni anna-a gunna ha ¢abc¢inu ni yuhadi yuson
yuson mi widenui tapa cubudo ni nu yitirie ¢i . anna-a gunna
cabtundu tigirdu Durdi-i hi yahat' yoson widerwi niama
¢ubuo yiduwo ndi hapi é6wonni donum atiu guni toi di Serru
¢uo . to ¢indu dtuscindi lob¢inda Durdi-i yoyi ¢iidi yahadi 1ali
atu Serdiri €i . taa anna-a yoyuo .

Taa Durdi-1 yop gu tukudu salka yibendu yendu nani dap
ammi du dundu ¢i , to ¢ina tikudu daudi sarduu huna ha
cendu salka yibenu ¢inda salka yibeyina tigiidu winige di sa
huna ha su ¢tuni sugoo yahadi sarduu nigei salka-a yaduu
wobc¢induo sa tap a ha mtumaa c¢ina yugazu yahadi "
widenuia durdaa ni bui sa nua ha ni salka woba zotie barani ni
Y o i

Taa o6wonni mi huna yé digisi huna yé he keyinu ni yasurru
migize huna nna ha yahatu tani hi Durdi-i dapaidiyi tiyida ni
koi maahar togusii kora aa 1ali ata kiitumoo Durdi-i to tapa
yoduri ndu yahatu ¢i, keyi .

Lako muro dapammi du ¢ii kora gunna adibi hunu her ¢i
copa ¢udini ldko nani tibi ni taku ¢eni, adibi hunu gudi 6gu ¢i
copa ni yunu to yogusudo tédilat ¢ii hoc¢inu .

Mi-1yé digisi-1 yé he keyina tarri kiirne guru doi-i cakunda
abi dunodo ¢cunakicuku c¢udurtuo , taa mi-i digiSi-1 hi abi-1
landuru nani lukar ¢i , digisi-1 yahadi nuro yusu lanu nani
Sogoi hi kuruk datiwo tani dihi okoi di ¢iidi haki aba lanuru ¢i .

Taa digisi-i tédi migize adibi 6gu-a abba huna a tigiri a koi ¢i

Durdi-i hi yahata yahadi Sigirdu landu nani aa tada gunna
Iale tohodi nduwo at to to huna kayi .tigirdu ni aa-a turo turo
du yihiti koduro togusuda ai to mbo migize adibi 6gu ¢i copa
abba huna ¢ena lali togusu ¢iidi girige ¢indu ni Durdii-i tigirdu
yahata Durdi-i amma to numa kayinno ¢inu ni yusub .

Luko tokoi togusa amma adibi hunu her ¢i copa ha keyinu ni
yusu yagabi-i a toli-1 du widenui €ii ébi numa du dunu nani
gaburru kurtu ¢i . adimmi ko tikuwa anna-a gunna ha
gartu ¢inu ni yahadi tani buroi ni gunu kubaba Zundu ni

gunu widenui Durdii-i dipuru gannuru burie ni gunu Durdi-1
hi widenui numa a muro ¢i . taa anna-a gunna nigei ¢uo , to
¢inda yahadi tani hi pgo abba tapa nohi gubudi yuna guru
yuso didi kohuu tiyinno yuna tada nigei kohuu ¢ina nuru ni
yunu ¢ii lanurie kohuru lannar .

Gubudi pgo abba nura koéi téhe ¢ikudo ni nt su kurru bogu
yudomudo ho su hanuu ¢i, to ¢ina nigei nuru ni tigiri kéi to koi
hi su hanaar . su hanura ada nura ha tumo nani Karni-i du
sumure cudurtunna ¢iku toborko ¢opgi sugoo yunu yipgal koi
a koi hi hanut ¢ina hanaar.

Yunu gudi abba nura kohuu tiyina ni yuso didi adibi 6gu
mau tiyi . maaroo ndi yohi nuru ni maaru sugoo dahaba ohuro
turoo yipgal du Durdi-1 hi tedu burkudiyi , nt 6wonni adibi tap
u gudi-i ni dap aiduduna gunna ¢udi ni li ladiyini ni tibi ni
yugurtu tiyeni ¢iidi adibi a 6gu ¢i maara dap aidudunoo du
hosc¢inno yugo , taa adibi 6gu amana yidanno kor du hananaar

Yunu noéguzuui-i ni yuso daudi hi ammannuu tiyi ,
ammannuroo ndi yohi nuru ni daudi-i hi torozo du maar ,
anna-a gunna torozo nuru kor du hanayindi ¢iidi Durdi-1
salka yibenu ¢ina salka-a yibeyina wunige di sa nura ha su
cuup i sugoo sarduu nigei yaduu wobcinduo sa nura ha
muummaaa nura yahadi widenui Durdii-1 ni bui sa nua ha ni
salka woba zotie barani ¢ini ¢i . taa tani dGudi amana yidanno
kordu hananaar.

Yunu nduzoii-i ni yuso Durdo ho moésinuu ¢ina moésinuwo
ndi ¢i nuru ni tiri moésinuru a kor tobuza widenui a karaga-a
du cop a yip gal du tani hi to tap & yodirie anna ada gunna
cabtundu duuscindi lobéinda lali atu Sertiyi taa tani durdo
ktimosiyidannoé kordu hananaar ¢i .

Yunu nuhoii-i digiSi numa yé mi numa yé ¢u tohodoo digisi
NP mAa a ernanr ¢iné £ nura yé digisi nura yé hopuru aa-a
ndigiidia kenura mi nura abi cudura Abi-i ladia bozu ni na
owonnilat ¢ii hosc¢inu .

Yunu NdiSei-1 ni atu bizigido burwayinno yé burwo
biziduyinno yé koi di burwo bizi duyinnii mura du yiredo ¢ina
nd migize nuru aa kadura 6guzuu yidi ai turo lali togusunno
tiye , muro pgo bizido burwayinni-1 yig gal du , migize nuru
gudi burwo ¢1i bizi duyinnii ni aa koduro yé turo yé yidaa du
koduro yihidu tiye , toi yip gal du yuna abba tapa wura du
tiyahadaa yira kor du hananaar.

Cilamma Tudaa guru

Cilamma Tuda-a yahatiaa turo , ¢ilati todo-a yé dironumma

yeée-a . mura ngo yahati, ngo eneu du direnu-a kuba yida sama
yidanu , todo-a ni sama yida kuba yidanu c¢ikiidi direnu-a
todo-a ha tigiri yahadi sama nuua érinni di te nani aci erde
nura ha lahanuru tiruo neri ¢i.

Taa todo-a yahadi ndi daman ¢i . direna-a todo-a ha yahadi
sama nua kiidirii kora kuba nura yida ¢i . tokoi di todo-a kuba
direnua-a coobu ni sama huna ¢e , taa direnu-a sama-a coobu
tomudu ted . Iuko tigiri sama huna coobie barayina huiyi
cubie barayi , taa todo-a caa ted , toi yipgal du nu bini hi pgirsii

yahad . 6wonni migize to ngo bizido ¢i burwayinno , taa tigiri aa
kadura oguzuu yidaa du duai ac¢i lali togusie ni munuru
togusunnoo6 ni munurdo turo ho yoduru ce . digisi-i dor-a du —
yusobu tedu ni kurroo maari ¢i . taa téi migize adibi hunu her
du copa a tigiri yahad . muro pgo buruwo ¢i bizi cubudo , taa
yerci dor huna zodua aa kodure yé turo yidaa du kuli cubau
yihidi murta yissi sa yissi yihida turo su ¢inat koduro yogusu
ni ai amma mbo njena lali togussunnoé tohoo dihi numa to
huna ¢aya ¢i nu ni ¢e . tohoo ni muro mannu zabcini ¢i . taa
digiSi-i1 aa tada goni daha cusc¢i coobu ted , liko maahar
nerkaayina Durd-i bapgp a huna ¢ubabu ni dap aidi-i hi ni
kurtudu bi-i ni maaharc¢inno ¢éne-a ni koi hoscindicikudo
yugonnaa nna €1 . taa anna-a yahati hocindunno6 mannu
kinennu nani yuzi-i ¢ulukunoo yi ¢uo . Durdi-i taa yoo ¢i . taa
anna-a irri turo ho su ké¢énda yuzi-i ni ¢aluki bede-a ni hosci .

toda-a ha hunuwo ¢aa tedi, direnu ¢inu ni .

Daga tudaa guru

Meédi moori-1 wobu koo médi-i wobu .

Numogodo nuu tatiwo buro yidaa teddo duruwo mannu yahad .
Suudo guro morc¢inno yugo .

Hodi njubie kohurde yoob .

Kubo turo ohuro ¢ubabu .

Cohure lardaa ka §isa .

NNA MURDOM ARCANNA NDUUSI
TUNDU KULUGO TOOPUSUDA .

1.Abubokur yiredi-i .

3.Atuman Afan mi .

5.Tolha AboidaAllah mi .
7.Abdurrahman Auf mi

9.Said Zéid mi .

2.Umor Khatab mi .

4.Ali Tolib Abba-a mi .

6.Z0bair Awam mi .

8.Saad Wakas abba-a mi .

10.Uboida Abba-a Jarrah mi .

SODUR ZALAA-A

Gursu bédir gu bui-i

Gursa Kaaladidi-i yogusa-a turo gursu bédir gu bui-i, gursu
a gursu gunna du gubudi anna musuluwa-a yé anna kefira-a
yé koiditogusua.

Zaga gursu a togusua muro Kaaladidi-i Alla muro hi su
solliyinu ni lahayi , 6skoro keyinu ni karaka kurei§ gu turo
kabti a keyi , taa Suafuyan abba-a o6skoro musuluwa-a
tigirdiciku bazua tiri hunu mbo tedic¢ii yusobu ni tiri gudi
guyunu ni hodi-i hi ndabéi nunited .

Taa anna huna ha galayinu ni yahadi " tani yé karaka ndura
yé kandaar ni nura zabsundu ¢i . to ¢ina kureiSsa guda-a
kurukurdo bu anna ada ha yiturdodi zabtudundu ¢uo .

Taa at turo yahadi Kaaladidi-i hi yunu a Alla galanjinno yee
yuna-a gursu yé angala nuwudu yé ¢i . taa Kaaladudi-i yahadi
yuna-a gursu yé angala nuwudu yé ¢i . taa amma yahadi yuna-
a tokoi togusuo , tunda tigirdu nani biine-a gunna érrumburu
nani buni turo sopuru nani ko-i hi su tobusuo iji-1 tunda ni
yadiri mura ha ni yenduru ¢adu . ¢i.

Taa Kaaladidi-i yogusu ni anna-a gunna ha coobu tigiri
bune-a gunna 6rrumnjinu ni buni turo yusobu ni ko-i hi bos .
owonni anna musuluwa-a mindie yipgal du anna-a gunna ha
zaru turo ho susu ¢i, zaga at lanuwo mundu koi di durie koi
dicadud .

Anna musuluwa-a mura kadura 6guzuu yé anna murdom
sa oguzuu yé yida,aa murta tidusu yé aska ¢t yida . kureise-
a ni anna kadura yisii yé murta hoo yé aa kadura tadusu yé
aska kadura ¢uyéyiduo.

Taa gursu-a togusa anna musulumo murdo sa tuzoo
Séhid¢uo, anna kefira ni murta hoo sa ¢t ¢aduo . 6wonni anna
hunda murta tGdusu kubaa toopuo .

Kuale 1slem-
maa hoo-a

PRr . .l

[slemma kule hoo
yida . kaaladudi-i ,Alla
muro hi su solliyinu ni
lahayi , yahadi "
[slemma hoo a tudomb
. p giseda Alla gunnoo
Alla gudi yugonnaa a
yeé Mahumma
kaaladudo Allaa kor

du saiti-i yé , Solli-i
sollidi-1 yé , Zeke
ndoduri-i yé , Ozuu

ozumndi-i yé , Maka
au arrakuna lau
ndedi-iye, ci "

Kinja Alla .

Kelleya kalli-1 kanji .

Kinja Alla .

Mudoi hunnoo .
Méde budi hannoo .

Hulluu hunnoo .

Yira-ayilla yireicuo.

Mukurc¢ina mukuri cuo .

Kidikidiyina kelleya ¢uo .

Kelleya kalli-i kanji .

Kinja Alla .

Kalli kanjinoo kallia-a kelewa .

Kelleya kanjina dine-a kelewa .

Aca migiza-a kelewa .

Ada ¢oguna-a kelewa .

Girki kalliaa-a kelewa .

Kelleya kalli-1 kanji .

Kinja Alla .

Wudci waltadunno .

Cuiséi cunakunno .

Labcé¢inilaba zunu hunnoo .

Cudu sémoli durut .

Yigazu tumo duruu .

Kelleya kalli-i kanji .

Kinja Alla .

Mahuma Birehim Sunusi

Kowure Sollee-a numa Tudaa-a guru du
Olua-a 30/ 9 / 2011 n

Soli Murzug | Taragan [Zawile |Orkudun [Tezer
Tagohuu-a | 05:30 t| 05:28 t[05:25 tf 05:27 t |04:54 t
Diskiisi 12:56 d| 12:53 d |12:51 d| 12:52 d |12:18 d
Allahar gu-a| 4:20d 4:18d| 4:16d| 4:17d|3:43d
Maahar gu.g 7:58d| 6:56d|6:53d 6:55d | 6:214d
Dogusuu-a | 8:12d| 8:10d|8:07d 8:09 d | 7:34 ¢




SODUR ZALAA-A

ANNA-A
CETU

Kakad labbaraa Sodurt
Zalaa-a ada Tuda suhura n
uida mundu guru cetu
hoktundu ni labara ¢uwud ,
zaga suhura-a du zotuwa yé
zaga puidunda yé zaga sura
togusuda-a yé gunna hiyina
yuna ada yahaduo.

Gubudi Birehib Bédei mi
hi labbara c¢uwud , taa
yahadi ' gubudi anna
Séhide towuro 17 owuri
nunjuia-a anna hunda ha
kubo turdaar , 6wonni anna
n uida-a ha Alla kayihiddo
njogus . gudi huna tani yum
17 / 6 / 2011 gurusu
Orkudun numooridii-i du p
uidudu , Orkudun du ma
kile murta tuzoo a nuidudu ,
puiduduna taa tuyop gu ni
tezer tigirdu Bap gazi tuyon
gu turuo , taa Bap gazi a
Tanis tigirdu ni sura
tudogusuo , yunu mogoda
yugo . .

A gunna gunna Geddehi hi
torkirie , tunda Tuda-a ha
Geddehi buidi
durridiyindudo ni o6wonni
buidi gostiyindudo ni , toi
yip gal du tunda yunu Sigeil
ligicii gali kor du hananduru
ni yunu a kohodar . owonni
tunda anna Sigei tiyikua
sodur ndura Tudo gunnoo
au gudi hi yenduru . to
gunnoo yunu a kohodura
kohodurdo koi daha
turondurdo6é 1pn go =zaga
durridiyinda koi di éwonni
durridiyindi . nu ka ndura
ni hanayuo ni dastur-a ha
su ¢unakuo , sakafa ndura
ni hanayuo , njégihe ndura
kusihuna amuro.

Oyi Hulli mi ni yahdi "
owuri nduzoi-i yum 28
Orkudun ga yerturu ni tezer
lukar ; lako yertiri twura

cetirie du yertaar , Orkudun
numo kélep gi ni ¢irri hi
bozudo ni luko twuro 17
owuri njunjui-1 yercina
numi-i yuna kinni kinnie
togusuo , Owonni muro
numo zalaa-a gunna du
numo gubudi du towuro
yercina .yuna togusuda-a
guru yagabi musii-i wuni
ndeni-1.

Yuna tokoa togusuda
tunda cene guru
cabtudundu ni cetu sodori
gunduru ni zaga numo a
mugoi orrondirii barandaar
nda , soori gundura zaga
asuba tanmmodé numi-i
turrie yugo , owonni asuba-
a mosko numii-i lat gunnoo
zaga gudi di hapie yugo . toi
di tunda guru Tezer lukuru
ni asuba baradi a lukar , taa
Muzui tigirdu ni Sigei Tezer
tigirdu ni , suhura Tezer gu-
a cetu Suudan lukuru ni
asuba yopuru ni Tezer du
keteiba-a bop guru hitaar ,
taa mbo mannu tunda
hurgusu tadar ni ma
lukuritiyikudo ni ma mosko
numoi duguskodi-i koi ¢ii
lukar , lukuru ni
zabtudunda tunda guru
Suula tigirdu tobusuo ,
tobusa suhura Suulaa-a
cetu hurgusu
kohodiritiyikiidi yum turo
keteiba-a luo lida muro cetu
gursu kohoduru ni anna
hunda guru ni kubaa
yopaar guru ni yitar |,
karahaa hunda ni yopaar
asuba hunda ni yopaar |,
tunda ni anna ndura hoo
Séhidc¢uo , anna guru ni p
uiduo anna tada du tani
mannu tiyi.

Taa tunda anna nuida-a
ha Tuburug tuyoopu taruo ,
Tuburug ga tiyikiidi Sigeil
Masar kediyuo , taa sura
yopuru ni $igei zabtudoo
.gudi huna anna $éhide

towuro 17 owuri njunjuia-a
Alla arrahat ¢e ni anna 1
uda-a ha ni Alla kayindudo
njogus ni , owonni owinne
Libiyaa-a gunna ha
barkaanaar ni érdi a numi-i
du ¢urua owinne libiyaa-a
gunna lau gali .

Abdusalam Ali Sida ni
yahadi " gubudi Alla anna
ndura Séhida-a ha aecanna
casu-acé, taninitowuro 17
owuri njunjui-1 yercina
yunu au a taagia-a Ciwo
gunna so naar , taniyum 17
/ 8 / 2011 gursu Murzug
gu-a érdi-i bui ¢iidi gurna
Alla moori nduraa du muro
hi bopgur , taa yum 18 / 8
/2011 , so tap a ha su p
uidudu pui nura pui kiye ,
anna Libiya du ¢ikua gunna
Alla yohoo numoori-1 hap
gurdo , guro Séhide nduraa-
anidiki tedu .

Abdurrahim Ahumad
Tubawi ni yahadi " tani ngo
kitibe Khamis du tiyi , du
tiyikiidi ladko towuro 17
owuri njunjui-i yerc¢ina
tolhun taduru , tilibizin ni
taduru , au yuna tada turo
yida ¢opguo hayin ¢indu ni
cop gu turruo Sigeil
yugurtudu , tokoi di yunu
daha makurie yugonnodi
enell tobusa yum turo
tuyoorku ni anna tubka
nani koi turo keyindi , taa
tani hi Bap gazi kediyuo ,
tiri-1 hi Sirit tigirda téluhun
hap uru ni anna nura ha
wennuru yera yunu ko-i
gunna tiyahaduo , taa tani
anna Libiyana haki go yeru
nuru ni bunnu nura loburu
ni Sirit du anna ba nura
¢iku tadaa-a tided .

Taa tiyi eneu tobuzudo
zabtudu di numa nuru tided
taa cabtudundu yuna guru
kohodiri ndar c¢iidi haki
kohodurdo yugo , érdi-i budi
dunodi-i yip gal du , to koi
togusa Tezer lukaru kitibe
Ahumad Sirif gu-a du
taduusuo , du tiyikiidi anna
Bap gazi di yugurka di zala

tarru heriyindie barayindia
rugurkoa cetu lukar , taa
Orkudun tigirdu ni alama
ndura ni kidep gar , togi-i
togusa keteiba-a Sebehe du
cuzuku lidicuku tubasa
kaptugunduru ni entenna
murta tuzooo-a kulaa
tigirdu bopgar tani koéi taa p
uidudu , tiimma tigirda
yunu cido yugo yagabi-i
tigiri tobus , yagabii-1 tiyiidi
érdi-1 zabtu li taa anna-a
gunna tugurkuo tani
turonnu 1 uidudo sa tap a
cuuna togurkuda haki yuga
tuguurra , asuba buia-a
yagabi-i a tiyiidi tubazi taa
dinegi togusa anna-a lidu ni
érdi-ihi bopgar ¢uo .

N uidudunu ni dugusa
tuzoo hoo kora ndura Tezer
lukar , Tezer ga Banp gazi
tigirdu ni Bap gazi a Tanus
tigir du ni sura tudogusu ni
zabtudubdu tiruo , nu
kowuro lago ndura
togusudo.

Tunda Tuda-a yunu a di
iilemma mogoda , owonni
asuba tunda ha mosko
numii-1 didi tiyendudo yugo
, asuba tadura gunna tunda
yepuruniyopura.

Sigei yunu gudi ¢ii au S€hi
du nunosuo ni nejeh , nji
yunu a duruwo ni nejeh
odu yunu tara Alla anna
Séhida-a ha rahamnji, anna
puida-a ha ni Alla kayihid .

Barkai Oli mi ni yahadi "
gubudi anna Séhida-a ha
Alla ar¢anna ¢e , anna |
uida-a ha Alla kayihiddo
njogus , gudi huna tani
Orkudun ga owuri tuzoii-i
Tezer tidedu ni gursu Tezer
numooridii-1 kohodar Sigei
zabtudundu bapgazi tigirdu
asuba yopuru ni Orkudun
tigirdu ni ntmoorindaar |,
gursu to di tani kubo tapa
su puidudu ni Tanis tigiri ni
sura tudogusu ni zabtudu ,
nuagali".

CABU 17 OWURI NUNJUI-I MURZUG GU-A

Gubudi séhide numa didaa-a yé Séhide Libiya gunnaa-a yé guro hunda
numo hunda ha su namoori yé kalaka ammaa yé€ dimukuratie yé barayindie
. viggal du hiyenda gunna ha Alla arrahanji nar

Owonni anna hunda brkaanuru ni guro ada ndua diki ted niri , kéi to
nerke he au a Taguya-a kubaa tongusi . Owonni yuso suhura gusa diawo ni
. kal koe guda-a wo ni kal gunna Sukurti hunda tihinedu

Owonni Zalaa-a yibeyinda gunna yé au gubia ¢ii Hasan Bédei mi yé he

. Sukurdaa r . kakad a terikh tudaa-a du gunna du gubudi curuii muro
Ahumad Birehim Tubawi

DARAIDA TUDA DARAI BUUSILIM GU-A DU TIHITUDA-A
SIMASA HUNDA YAHATI

Maamar Geddehi Tuda-a
ha budi gosci , gosta tada
anna dapaida dapai Buusili
ga-a ha goscina . dap aida
Buusilim du ¢uruka-a guru
, dap aido Dunai Zai mi yé
Alla¢i Méhedi mi . kakad
labbaraa Sodur Zalaa-a
mura cetu hoktundu ni
labbara cuwud .

Dunai Zai mi yahadi :
jihez p gullaha yugaa-a
Sebehe luyinu tuyon u ni
labbara tuyuuduo , labbara
nduwudi hunda suhura
Cadiyana-a ha duna yei
tuyuo . taa owure oguzuu
tobuza kinari owinnee-a (
mahkama Saabaa-a )
kediyinduo , taa kinari-i dap
aitomuduu du hakimndiyi .

Luko hakumndiyina dapai
Tajuraa-a du sagahanu
kadihi kisi kinnii ndurusu
huna mitir lad su mitir ni
tani turonnu du tobus , dap
ai to du yize ni durau . taa
Sigei dap ai Buusilim
kediyuo , dap ai Buusilim
gu-a kadiyinda sagahana

GURSUDO MOINA

SALA GALMA MI

mi sagahanu 1860 yala Tuda
karagaa turo du tobus , Tuda
lai huna cetu buiyinu ni
garCinu ni buiyi , muro au
anna cudaado ni nduhukdo ,
yunu to at hanayinno yugo
.owonni muro girbi ni moddo ,
ldko ap galtunu ni medi
arrakinie togusua muro médi
dunodo turo guyi . médi to
médi dirii-1 ; diri humo anna
huna duna gunnoo yunu gudi
hanayindunné turoo . taa
ataga hunu nérdi sahura bui-
i du ¢ii p gidesi boddiyi , ho
hunu Durdo Tudaa Ta a ¢ii
cetu yida ¢inau yunu to yogus
, Durdo to médi huna ha
Tuda-a gunna S§ii ¢unaki ni
mura gunna su tigirdi .
gubudi tigiri Niyer ga Tuda-a
gunna ha c¢abc¢inu ni durdo
hundu c¢inak ce , Sigei zala
zabtu tigiri ni miskilaa Tudaa
mundu yibeyi .

Luko to Libiyaa anna-a
gunna kunolut yé sou zune
y€ borsu, toiyiljgal du Tuda-a
dikindu bosu layindii wayuo ,

oguzuu ziyara yugonnodi
tobuzoo Sigei ziyara
heriyindu tiyuo .

Owonni yahadi , sagahanu
sura han gurudod1 tobuzoo ,
muhami ni ¢etu
hoktudundudo niyugo .

Owonni sagahana dap
ammi du tobusa gunna p
ginnesi Tudaa ¢1 , yuna
Tudaa goda yogusudaa budi
mundu , yuna tada guru ,
dap ammi du dugusa
sagadda-a du toéluhun
heriyuo . heriyinda tunda
ha tiyendu ka ndura du
anna ndura ha wendru
yenduru . deledu arapga du
su tuyudutu wendiri . yunu
to yogusudi sugoo mudir-a
ha hadiri Israil mannu
Falastine duibo guru dap ai
di yida ¢iidi yum turo
mannu su ¢cududu ibriye du
wecindudo yugo nuru
hadar.

Owonni yuna Tuda-a ha
goscina turo anna dap aida
kadaya émniye yidada-a
gunna dap ai Buusilim du
cikua yum 25 / 4 / 2010
gunna dapaia guda a keyuo
Tuda-a gunnoo .

Owonniyum 2 / 2 /2011
anna dap aida siyesee-a
gunna dap ammi du yihida
Tuda-a ha du yahud . tunda
Tuda-a mindie ni numi-i du
yoi tadurdaa yip gal du .
owonni todi gubudi anna
dapaida-a ha yihitie molofo
hunda keyindie togusuo
molofo tunda anna Tudaa-a
¢irri hi yihiti ni kéi ndihidii-i
keyindu . yuna tada gunna
du médi ndura gunna emin
yugaa-a yida méde anna
tunda koa gudaa-a emin
numi-iduu-ayida.

Owonni Simasu gunna dt

taa Tuda-a karakaa arrusa
cabtida Turkaa-a ndubi hi
bosuo , to koi yohodi 6skoro
hunda ha Orkudun ga gurna
Tuda Nijérinaa-a yeé
Cadiyanaa-a yée du
ktruyindu ¢oopo .

To koi di Tarka-a Suruta
Tudaa-a Durdo Sahai gubi a
yoyuo, taa Tuda-a numi-idu
durdo ndunai hi boso ,
hurgusa hunda ni yogusu
ceni ktinolum du ni cuwadi ,
taa Tuda-a daha turonjindu
ni Moina Sala Galma mi hi
durdo du ¢unko. A

To hi ¢opa gunna Orkudun
yé Murzug yée yip gal du
ktzurtini borsu ¢i.

Owonni yuna yogusaa turo
Tiliyana-a lau asuba caayi
coobu ni Tuda-a yé he
Yuburda-a yé he ce .
sagahanu 1936 Esiyubia yé
Stmal yé lukuri ¢i Caayi Coob,
&iidi a@ turo mannu Orkudun

y€é Murzug yé du teddo yugo ni
Tuda-a yé Yuburda-a ni
asuba hakuo.

Owonni muro libiyaa dido
Cad yé hoda-a yibedii
hurgusu budi yogus , yunu to
oskoba huna turo émme cer
huna ha su zotuda-a . 6wonni

bui durtura Simasu Sebeha
a durtura , Sebeha a dap
ammi du tunda Tuda-a
anna yuganna Ganaa nna
Nijeriaa nna cetu tiyiku ,
anna tani du gubudda-a
sagahanu tokoi di bosuda ,
tani enen urdodi Tarabulus
kediyinda nnoo .

Au gudi dapaido Buusilim
du ¢uruudi-i Allaéi Méhedi
mi , muro anna dap aida
Tuda Buusilim du cikua
gunna du muro gibi , danp
ammi du p ila murdom sa
yusu nerke bozudo , Sodur
Zalaa-a muro hi mannu
cetu hoktundu ni labbara
cuwuda yahadi " Geddehi
nuzom huna diktatar ni toi
yihgal du_ tani numi-i
soburu ni Cad tided , taa
Sigei zabtudunu ni libiya tiri
, ldko zabtudunu ni tirii
yum 8 / 1/ 1994 tuyongu ni
dap ammi di duduyundu
tuyusopu ni pila ¢ gunna
kisi kinnii batala kor turo
du tani turonnu nuru tiyi
tobus , taa éskidi tuyop gu
labbara tuyuutu ni
tohummo Tuda-a gerennii
ni Owonni yinsiyaa cudo
tiyvindu ni dap ammi di
duduyuo . taa dapammi du
tiyi pila yusu tobuza éskidi
kinarii kediyuo . turo du

cudura turo muro Tiliyana-a
diki kiinolum du 6skoro huna
muro yé Gursudo Ahumad
Sirif yé Abdulnébi Bilkhair yé
ho dunodo yiduo .

Owonni muro koloniyalizim
Tiliyanaa-a yé Fransaa-a yeé
gunna ha go ce .Orkudun gad
1 ni Yat ga gursu yogusu
nahara-a ha go ¢e , Ahumad
Sirif ¢etu ni Cad ga o6skoro
Fransaa-a ha go ¢ce . 6wonni
Abdulnébi cetu ni Tiliyana-a
ha libiya a go ce , gursu-a

togusa anna huna gursuda
Orkudun du c¢ab¢i ¢oobu ni
Tarabulus ga Suwani beni
Adam ga gursu-aduzod.
Tudaa-a yilJgal du ktinolua

SODUR ZALAA-A

kediyinda yau ndedie
baranummo c¢indu ni Sigei
gudidi kediyindudo yugo .
Tokoi di tiyi sagahanu
2008 togusa au dap ammi
bui-1 hi galanuru sébou tani
hi kinarii kediyindunaa
hinar , hinura yahadi nuro
dap ai tomuduu du
hakumndudo ¢i"
Dapammi du zaga ¢ikua
hinura yahadi, dapammidu
budi wudugo du tiyiku |,

sura ni yugondu ni au
nohoo ni koée hanandurda
guru coopu turri . au dapai
Buusilim zodoo médi huna
geddehiyida, Ci.

Owonni yahadi " dap
ammi du miskile yercina
muro , Obdolla Stnusi dan
aida-a ha c¢abcinu ni cetu
gurtakiri ¢inu ni ¢aayi sara
turo ¢tun a muro toluhun
du wecinie togusu yerci ted ,
taa oOskoro huna ko-i
timnjindu ni daha-a ha
taktaga yidadu ni anna-a
gunna ha cituo . luko cita
dap ammi du gibi ¢Gupuo .
taa Sigei sagahanu 2002
kalloyindu yihitu ni kéi gudi
coopu taruo, ¢i"

Zaga dap ammi du
lukumma tahatu pga . 17
owuri njunjui-i1 togusa
éredie gibi dunduru tadar
labbara-a gunna tubasi |,
owonni anna ngo lat ndura
mundu suhura-a du c¢uku
tubasi cera hunda éredie-a
du , tunda yum Tarabulus
zotii tubasi , anna lat ndura
pgo dapammi du tiyeta lidu
tiyihitie kor du hanadiri, toi
yin gal du kayimma ndura
mannu hituru ni kayimma
guda gala mahadar . tokoi di
tiyiku allahar togusa muro
au dap ai Surta oskoroo-a
bui-i li ko-1 heriyinu nu ni
tiyihitoo , taa tuyoopu
mosidi turo tiigituo , mosidi
du tiyikiidi anna
Abdulhakim Bilhaj ga-a lidu
ni tuyoopu ni sala turo
tarru ni togi-i togusa Bap
gazi bobura-a ha kediyuo .

Murzug ga yidimo c¢inu ni
Italiya colJu tedu ni taa kinari
yogusa 1) imilaa huna hosci .

taa Sigel mura ha koi 6skoro
Tiliyana-a ¢ikua kulaa mozie
koo midir Murzug gunnaa
nunakiri ni owuri nendiri
¢inda cedu yahadia du tani
durdo Tudaa ni Tuda-a mura
tiyinakudo ni meédi tal) a
gunna mura yido ¢inu ni ced .
cedu ni Orkudun tigiri ni
anna huna koi di midir du ¢i
hurgusu hunu gursuu-a gui
diyogusibos.

Tokoi di ¢1 enet bozudo
yum yesku turo li , lako érdi
Fransaa-a sagahanu 1943
Zala gunna copa anna Zalaa-a
gunna c¢opn a anna Zalaa
hosuda guru yé muro yé he
coobu ni tuyi ; anna tada du
yuburda-a bui hunda mannu
¢i . to koi di dap ammi du
sagahanu kadihi bosudo bu
muro bugudi pila huna murta
yusu du mundu kinari
yogusudu ni ndidii du
hakumnjuo , taa artas du
cubapu citu ni yunusu huna
Tugi Sebehee-a du gibi duyuo

Mahamad Salah Birehim

KULOLI
NUMII-I

Numo nura numo nura .
Gursu kuzo mani ni
kunno nordi ordee-a du di
njuwa .

Ngullaha nje , pgullaha nje
, pgullaha nje . pgullaha to
durusu nje .

Nuu yilla to ndura kopuri .
Libiya Libiya Libiya .
Numo nura nuro huski
diziaa .

Kubo nuro hi tuduna Alla
hilinua .

Ngullaha nje tunda torou
yerkida nua .

Ngullaha hapuwo yunu
ldgodurtuna wudur
taduru .

Tunda lau éerbidiga
nogoyaa yoob .

Tunda didi libiya mu hu
nenduru .

Njéni éski gunduru .
Numoori tundaa-a numii-i
cetu makar .

Libiya Libiya Libiya .
Numo nura numo nura .
Gursu kuzo mani ni
kunno nordi ordee-a du di
njuwa .

Ngullaha nje , pgullaha nje
, pgullaha nje . pgullaha to
durusu nje .

Nuu yilla to ndura kopuri .
Libiya Libiya Libiya .
Dizia-a kihandundu koi
tuyuo .

Tumo lalu gursuu
hakunda kazurtuo .

Taa Muskoru-a guyuo .
Kubo burdi-i du , kubo
gudi-i du asubu guyuo .
Bi-1 hi Alla n6osi ¢iwa .

MEDE TOGOGOPUDA

Totubu du :
. kayi au ¢uscinie .
. kayi orrodo , wor .
. ni ( halaktudo ) .
. bi ¢uduru .
. kubi-i hisu ¢i.
. daha orezee-a ha su ¢i .
. ka ndogusdo , yire gunu .

Tirizi di :

1.ilim .

2 . kayi orrodo , ndogusi galadii

kiyi ndudii-i .

3 . obondorri .

4 . aun edi.

5 . Cézii ai-1 ¢i-1 hi zodii , orozi

dunodo korrodo ( kurkou ) .

6 . yidi mia tuku tikule ndubia
yidada

OWOR KIZENU SUHUR

TUDO TUROO

Hasan Mahamad Toégoi , suhura
Tuda kitibe Ahumad Sirif gu-a du
¢ikua turo , muro hi keteiba-a kubaa
¢op gu budi hugura ha c¢uo , kakad
labbaraa Sodur Zalaa-a muro cetu
hoktundu ni zaga top gusua yé
hugura tendusa yé gunna labara
cuwud .

Taa yahadi " tani yum 20 / 2 /
2011 Suhura-a du tudoodu koi
kinarii-i tigiri yagabi-i gordi kohaar ,
to koi di tiyi dugusa tobuzua o6skoro-
a ha gursuu-a layinda tani tigiri
maaskar Sidi Hisen gu-a du tudood ,
owonni tani at gunna du gubudi
alam towuroo-a maaskar to di
kidekina tani , taa Sigei tidedu l€jine
o0skoroo-a bui-1Yiniral Toorik Dirissi
hi gordidi hi tobus , to koi di tiyiidi
anna ndura guru di Tezer du lidu ni
kitibe yibeyindu ni btune buturolaa-
a gordiyindiyaa du ¢uku tubazua du
cetu tided .

Taa tigirdu ni bune-a
gordindiritiyikiidi lati nduru turo 1i
ni keteiba-a koi 31 ¢ubabuo ¢i , to
¢ina tunda tugurkuru ni mura ha
huzandiritiyikiidi karaha lati ndura
turo ho ¢ubabuo , taa karaha ndura
ha ¢ubabuo , tani taa p ududu ,
torozo tapa Hisen ni puidunu ni Sigei
Séhidc¢i tiri-1 hi . taa Sigel tani hi
tuyop gu ni bune waha waha nna
taruo . tigirda barraka turo koi-i hi
tiyinako , taa au gibi turo li kabula
du ndubi yé hugura ndeni yé ndihei
yé borsu , kayimma tapa yihitu koi
tuyusobo . 6wonni 6guzuu du labara
tuyuuto , taa at gudi turo yuguruu
ni yahadi a Tudo ¢i , 6wonni tani hi
galigédi hanadiyini ; tani Bap gazii
kor du ni hanadiyini . taa Sigei Jufra
kediyuo , Jufra a dugusa hugura
tiyendi tiyiheki eneti tobuzua Sirit
kediyuo , taa Sirit tGyukudu ni
Tiimma du tuyulobuo , to koi di
dugusa murta 6guzuu yé sou turo
buda burdoédi tobus , taa Sigei
Tarabulus ga dap ai Buusilim ga
tuyulobo . dugusa hoo tisSua
tayukudu tiib matar Maitigee-a du
duduyuo, tokoi di tiyiidi suhura Sag
Jumaa-ayum 20 / 8 / 2011, lidu ni
tiyihitu ni numa hundu tuyoopu
tari.

Tani nu suhura Stg Jumaa-a ha
budi Sukurdaar.

NUMO HUNDA HA NOSKI
HUNDA DU GUDI
. CIDAKU

© Tuda-atowuroo-a yipgal du hurgusa
- hundaythudoo.

Anna mundu owure hundaa yip gal
du bosu ni anna hunda ha keteiba-a
cetu go cCendi ,Ciidi tuda-a hurgusa
hunda cegihe du yihitu ni numo
hundaa yip gal du yagaba hunda a
tigirdu bosuo .

Tuda-a anna libiyanaguda-a du
mura gostuda ni mura bizida ni
hurgusu hundu su yala yidersidii
yusopuo $i basi ¢iidi téwuroo-a yipgal
duythutuo.

A muro koi di tuda-a anna guru Alla
luguran-a ha , mura migizuo mannu
noski hunda yé at gudii yé koéi di at
gudii-i cudaku.

Arrahau ye yire yeé ¢ikuo .
Diziba dumnjuo , numi-i
hi budi buri ¢ceo .

Libiya Libiya Libiya .
Numo nura numo nura .
Gursu kuzo mani ni
ktinno nordi ordee-a du di
njuwa .

Ngullaha nje , ngullaha nje
, pgullaha nje . pgullaha to
durusu nje .

Nuu yilla to ndura kopuri .

BURRU A DILA
75 DU BURRU
GUNNA DU
WUNIGI-I AMIRI-
KA A

Kuds , Amirika burru a
burru gunna du wunigi 1 ila
75 du cudurunno c¢udur |,
anna bi-1 layindia yahati
burru sagahanu 2011 burra-
a gunna du burru wunigi-i
sagahana murta tadusu sa
hoodu.

Owonni yahati , numa
Luwiziyeena yé Niyuumeksik
yé Oklahuma yé Tiksas yé
numa gunna du burru wunigi
cudurta . numa guru wunigi
hunda 30 du kanji , owonni
wunigi-i numo Tiksas ga
numa guda-a gunna du bui .

Bi-i budi wunikina nili-1 tuzu
ni bi-i njorci , taa wune
yercindie togus anna
onnure-a mosuula-a yahati
Tiksas ga dugusa tudusu hu
wune 180 yercuo ¢i.

ADIBI YIZEIR
GU TURO ODO
SA  TUZOODO
YOBUS .

Takrir labbaraa
turo yahadi ,
adibi Yizeir gu
turo wileeya

Batna a odo sa tu-
zoodo turo yobus

; C1 . pngo adi
gubudi yunu a
koi togusudo

yugo ; owonni adi
gubudi adibi
Yizeir gu gudi
turo ada tadusu
hoki yobus .

/

MUSTOKBOL
NDUMADII-I LIBIYA A
!

Anna c¢u SiSayindu ta nuzo kanjina
du ndumadi-1 Libiya a kowuro
zundu du kanjinno kor du ,
magazine ndumadii-i ni kanuna
nuzomma cududu ni anna ¢éne-a ha
yigidesie barayinaa yip gal du tus ,
kanuno tada yunu du barayinii
needia ndumadia-a ha gosc¢inu ni
yuna soi hi ¢tupu ni tiri hunu siyese
yé hokor yé doula-a soi hi tedie
barayini . yuna ¢éne-a barayindia ha
ni wadur yidanu ; numi-i duwo ni
kal yugawo ni kal .

Ta gibi-1 amba ndumadii-1 ni
hanayini , zaga anna numia-a ha ap
gala hunda huroscini hanayini yip
gal du needa ndumadia-a ha zaki
yuhu , aba guru hu adaga annaa-a
ndidersa hunda yé ¢etu tarru ¢inu ni
yigides owonni koi adi hatiri
ndumada-a hui hunda budi nohodo
ni abiga gala ni yugondu , needa
ndumadia-a ni kubo pgunu yiduo ,
tada gunna du doula-a needa-a
idara hunda du zodi .p go siyese du
ndodurii -1 yé dunaa cénee-a koe
ndumadia gunna siyese huna cetu
tediee kediyé borsu.

Yuna ada gunna Libiya ndumadi
huna haki doula guda-a koi dali di
aba dine-a gunnaa-a loortunno yugo

Nu ltko ta a tedu ni Libiya nimoori
huna hakuna , towura a c¢éne-a
cuscindudo bu tunda anna médi-i
yibeyindia-a ha anna ada ha yuhuku
ndiri , oOowonni arrakunda kor
ndumadi-i bui ndogusi y€ tusa pgo
cene-a cudurtia-a ndihidi yé
barandiri, tada gunna du siyese turo
numi-i gunna oskoro ndogusi turo
nuzo gibi-1 yogusii p gidehi huna
barandiri .

Odu yuso tihinedu , lat ndura
iillem ndumadii-i ¢ikua , mura
mannu gosti budi c¢uduruo
Mahamad Bilras Ali hi tunda du
wuna hayina , owonni ndikor
gostunu wuna hanayinnu , ndi
mannu yahodo yugé yunu yoha
gunna hosti numomma ¢unawa du
bui hoscina yipgal du . nuzom méde
huna ni yilia , hurgusa huna ni
abagada , ndumadi-i lat yunu éski
gunna lau yé pgoni-i lau yé gunna
nérdiyida

\Mahumeu Zaimi

~

LIBIYANA-A KENNEHERTI NDUMADII
MANNU KENNEHERTINDICUKU

Sagahanu a Libiyana-a lat sagahanu heruu , sagahanu a
du mura mundu du kennehertuo . gubudi ni atit a Tagiya-a ha

culobo ;

Sigei gudi huna ni kéi ndumadii-i du kennehertuo ,

kura soi muntokhab Libiyaa-a yé Muzombik gu-a yé cubapa
Libiyana-a kennehertunduo , mura ni gool turo duyuo
Muzombik ni ndi mannu duyinno yugo .
A muro koi di sagahanu a sagahanu Libiyaa Alla yogus ,
kenneherti soi hi kenneherti tiyendi .
Kenneherti Libiyanaa-a yuso dumnji .

CERA TUDAA-A GURU

Tunda Tuda-a cera giba ni
¢hsa tadar , cera tada
numogiri konoli ndura
konoli dunodo kor du
hosyoduri . tokoi ¢iidi tunda
cera ada ha maana hunda
hanandurdaa yip gal du
haturu ni tihinetuo , 6wonni
cera guda tunda torowo
tadurda guru yopaar . Cera
tada guru ada mura :

1 - Wordugu : muro méde
¢u hoda , ( Wor ) ¢induo au
girbi too ni au dunodo .
gudi-i ni ( Dugu ) ,
hoktunduo " Wordugu " ,
maana huna at girbii dugu .
2 - Dumugali : muro méde
¢u hoda , gubuddi-ini ( Dot
) . gudi-i ni ( Gali ) |,
hoktunduo " Dumugali " ,
maana huna dou gali .

3 — Allaé¢i : au odo ¢énii
hakunnodi eneu bozu
hakunoo ni kal , dobia

'I'I'IANI{ YOU

mundu hakunno tédi ¢énii
hakunoo ni kal odo huna ha
Allaci ¢indi .

4 — Bila : Odo kéi iji billi
yiSido ho tobusudo .p go
diziba ndura koma tada ha
oroze hunda ni hiliyindi , su
illa ni ¢Gunngi .

S5 - Daku odo dobii
tudasudo.

6 — Bédei : at aa budi
yidaduo odo .

7 — Saha : odo ki$i aji hunaa
du ¢iidi abba huna
morc¢innii hi cendi .

8 — Seéita : odo abba huna
tartaa ha cendi.

Tudaga du ¢er maana
yudanno didi yugo , Sigei
gartundu ndogudi gudi-i hi
su cera guda mannu maana
hunda nahatiri .

Hamis Moéburuk Wogurdo
mi




SODUR ZALAA-A

NUMA TUDAA-A TURO TEZER

Tizer ¢induo muro téozuro
, yunuu du Tezer cinda
anna karakaa yidada-a
gunna mura kasugu hundu
, koi taa anna ma ¢ikua yé di
cikua yé gunna kasugu
hundu . gibidi p go anna
tozuro yogusudia tigirdoo
durdi-a a ¢akindi , durdo to
¢cer huna Ambur Yodo ¢indi ,
tuda tezeria-a turo muro
durda Tezer ga-a gunna du
sogoddi-1 , Owonni muro
durdo gali ni yagaba ¢u yida
, yagabi turo ni Tezer ga yida

tani p giye burduu ¢inu ni

yunu a yogus , yunu a gunu
mozoo yuna mundu ap gal

Kubo turondaar
Gubudi Séhide ndura
towuro fubrair 17a-a anna
hunda ha kubo turdaar |,
Séhide doulo kantn gu ni
dimukuratiyee terikh
Libiyaa-a gura hunda du
kurcindaa . owonni Mobori
ndura latd anna ndura 7
uida-a kadi hundu baraniri
owonni suhura ndura
tuda-a zala a copu ni Tezer 1
gir§i-1 ¢ikua gunna ha
towuro 17 owuri nunjui-i
kennehertuna barkaaniri .
Diktatur a tunda p ila
murta tuzoo yé sa c¢u yeé
hakumndiyinduda du
tunda ha gosti borsu |,

tunda konoli Tudaa-a du
arba du tudogurkuda ni
tunda konoli daha hunno .
owonni konole Libiyaa-a
turo , Libiya du konole
oguzuu cuku , tada mura
Tuda-a yé Yogoda-a yé
Amaziga-aye.

Yuna guda yogusa turo
numa ndura yogodoyihidie
barayi , numa ndura du
yagaba mundu yudomu ni
anna guda yigii ¢adudiyaa
du ¢i, Taragan ga ni yagaba
dabo ¢t yudom Mararam ga
ni tokora yudom Toézuraa ni
yudomiyaa du ¢i Mararam
yé Orkudun yé koi di ni
yudomiyaa du ¢1 . huta a hi
¢ér hizam cuu-a ¢i Cer ce

gudi-ini Tezerbu ayida . tona i sda B konoli ndura yigidesie h sdi h
= e e 1 yida ciidi Alla o ;. X hurgusu a meédi hunu
Tezer ga Tuda-a ¢ikiidi . . barayini tunda ha ltiko nani
2 yohuceniyugo . nura yogoda ni islemma du Orkudun I ‘yahadaa du

anna guda-a tigirdu
hayinda mannu cetu 1
gullaha du ¢iku ni at au hu
délumnjinie yugé .lukura
lukuri borsu Musi a numi-i
turc¢ina dine-a gunna zunji .
ngo to di gubudi mése ndura
yé mannu cetu dihe yé
digiSe yé handiri , anna
mosSe ndura yé tunda yé koi
di mannu kanolum a muro
yogus nedi annaa yeé
kinoluu yé gunna muro
yagurtu , yunu daha huna
du duyina anna ada numo a
du p gullaha du ¢ikuo togo
tap u a yunu gudi
yugurtudunnuu c¢inu ni
anna mosSe ndura numo
turo du cetu handuru
tiyikua mura arapgada c¢iidi
so turo du yiduo turo yuga
yiduo , toi yip gal du anna
ada ha médi du muuruo

Abdusalam Yadur Erzei
1985 n
Tumo 18/ 8 / 2011 n séhid¢i

Owonni ldko muro
numi-i turéinno bu anna
gunna tudogusuo , pgo luko
mulug gu-a tunda 6mure ni
kalaka ndura ni kadiha du
tadar , ko muro lii terihk
ndura ni gibi duyi , anna-a
gunna du Sigei tGyuhutuo ,
nupu tadurdo ni tuyogusuo
. al a au her yidada gunu .
tunda gunu anna guda
numi-i du c¢ikua mannu
hokiyigidek , yagaba-a du ni
tii duyi dine-a gunna ni ¢id ,
al au hu ¢udurnnodi yusie
yogus — dine-a ha ngo au au
hu yusudo yug'é ,at budo
yusie nnoo — yoo tuda-a ngo
dagi di yahaduo , 1p go
mannu yunu kohumma
hapi, cuo.

Yiisub Aliha Erzei mi

Oji Ali Dazi
n 1964

. Tumo 18 / 7 / 2011 n sehid¢

gubudi busahu Yogodaa-a
lukuu nirduda tinyindii |,
owonni nura arba Yogodaa
guda-ayeé kal , a gunna suru
yidanu , konoli-i ni 16noli di
bozi ; arbi-1 ni arbi di bozi ,

bodiyi , médi to di yahadi
numa ada du ndi yibendii
nigei nirdu ma numa
dunada-a du handumaa.
Birehim Kalli Korei mi

N
Alam saraaa Tudagaa-a $9Lcd! e gall mlall

I (a9l 38 Lol Jonl (0 Lro
¢abu saraaa Tudagaa-a yingal du hoktudo
Hoktudo , nedudundu’ @ sad % ¢ 3 gl¥ pad

/I—Ioo Libiyaa Sakafa

saa ¢u anna-a ha kara hitiri .

gu-a maahad suraa-a nerkaa

-

Tudagaa-a
moyinu ni yahadi ; au ka tudaga-a
arbidi yé karadi yé hikie barayinno
koo cer huna yagabi suhuraa-a tigiri
ni arbiyi , kagu ligicii dogusu nani = ¢ %

Komma , Bangazi busahu bilaun

-

N

Sala Wodei Moliya
1990 n

Tumo 17 / 6 / 2011 n
Sehidci

Sehid Nakib Mahumar Sala Stiman
n 1978
.Tumo 8 / 9 / 2011 n séhidci

Mahamad Sala Yisa
1973 n
Tumo 20 / 7 / 2011 n séhidci .

Cai Barkai Obdolla kardi
n 1983
. Tumo 17 / 8 / 2011 n séhid¢

